A einum skriviskeidi fyri ungdémum ur gllum Nordurlondum, fingu nordurlendsku
undirvisandi hgvundarnir spurningin, sum hgvundar altid at faa:

Hvi skrivar tu?
Ein segdi: “Eg skrivi fyri at siga taer 6sggdu sggurnar.”

Ein annar: “Eg skrivi fyri at minnast stadid, har gloymskan byrjar og at finna kostnadin fyri
lygnirnar, sum sannleikin er gjgrdur ur.”

Ein tridja: “Eg skrivi fyri at binda prikkarnar av ibldstri saman, tad er spzel og hart arbeidi, tad
er ein rannsdknarferd.

Eg hugsadi leingi um spurningin. Hvat er min grund? Har var ein sannleiki i ti, hini sggdu, sum
eg veel kundi kenna aftur, men hvgr var min serliga orsgk at bruka so stéran part av livinum
upp a nakad, sum ongin i veruleikanum hevur bidid meg gera, og sum ongin bidar eftir?

Eg kom til hesa nidurstgdu:

“Verdin er full av mgrkum og avmarkingunum. [ huga minum eru ongar avmarkingar, har
finnast ongi mgrk millum veruleika og dreym. Eg skrivi fyri dhaldandi at kanna hetta
markloysi.”

Hetta er tad, sum ger tad vert at t.d. brika 16 ar at faa eina skaldsggu lidna, sum tad gjgrdi
vid “Henni, sum rodi eftir laboganum.” T4 eg skrivi, ber alt til, baedi tad raeduligasta og tad
vakrasta og alt har imillum.

Ein négv brukt kliché er, at vit hava bara eitt liv, men lesarar hava tusundavis. Tad vita ongi
betur enn tey, sum arbeida a békasgvnunum og midla hesi liv til okkara.

Men har er eitt, sum er betur enn at vera lesari: At vera hgvundur! Ta hevur ta ikki bara tey
tusundavis av livum, sum bgkurnar bjéda teer, tu kanst eisini skapa livini — td ert gud!

Tu ert tann, sum sleppur at gera dreymarnar til veruleika og veruleikan til dreym. Tu sleppur
at siggja og granska allar sggurnar, sum livid er fult av, allastadni og alla tidina. Tad snyr seg
um at tora at kasta seg ut i markloysi og koma upp undan aftur vié onkrum, sum onnur hava
hug at uppliva saman vid teer — og fritt av taer. At lata hesi nyfgddu livini liva sitt egna liv uttan
teg.

Sum hgvundur letur ta hurdar upp til nyggjar heimar, hurdar, id ikki kunnu latast aftur aftur,
ta nég négv eru farin gjggnum taer. Fiktidnin gerst veruligari og veruligar fyri hvgnn, id lesur
hana. Hon verdur ein partur av okkara felags hugaheimi, nakad vit hugsa og tosa um og taka
avgerdir ut fra, uttan longur at varnast at upprunaliga var hetta bara ein dreymur i
6avmarkada hugflognum hja einum hgvunda.

Eg takki hjartaliga fyri tann stdra heidurin tit syna maer. Takk, at tit hildu at hon skal sleppa at
rogva longri ut.

Heidurslgnin loyvir meaer at kava Ut i hugans markloysi enn eina tid og vénandi gera
skaldsgguna, eg skrivi nd, lidna upp 4 nakad vael minni enn 16 ar.

Takk!



